IRE 3: CANAN 2 - A’ GHAIDHLIG

Cluinnidh tu Floraidh Nic an Aba a’ bruidhinn air Réidio nan Gaidheal.
Seo a’ chiad phrogram ann an sreath mu Ghaidhlig na h-Alba.

Pairt 1

’S i@’ Ghaidhlig an canan as sine a bhuineas do dh’Alba agus a tha air a bruidhinn san latha
an-diugh. Tha eolaichean den bheachd gun do thoisich aireamhan mora de shluagh ceann a
tuath na h-Eireann air tighinn a dh’Alba mun treas linn as déidh Chriosd. ’S i a’ Ghaidhlig a
bha aig na daoine seo. Rinn iad an dachaigh ann an Earra-Ghaidheal air taobh siar na h-Alba.
Aig an am sin, bha da shluagh eile a’ fuireach anns an duthaich ris an can sinn Alba san latha
an-diugh: na Cruithnich agus na Breatannaich. Mar na Gaidheil, ’s e Ceiltich a bh’ anns na
daoine seo ach bha doighean-beatha agus canain eadar-dhealaichte aca.

Pairt 2

Ged a bha na Gaidheil air rioghachd a chruthachadh dhaibh fhein air taobh siar na h-Alba,
b’ iad na Cruithnich a bu treasa de na tri treubhan. Dh’atharraich seo anns an naocidheamh
linn nuair a bha na Lochlannaich a’ toirt ionnsaigh chruaidh air na Cruithnich. Dh’thag seo
gun robh e na b’ fhasa dha na Gaidheil lamh-an-uachdair fthaighinn air na Cruithnich.

B’ ann aig deireadh an linn sin a chaidh an t-ainm Alba a chleachdadh an toiseach — a’ chiad
uair a bha an duthaich air fad fo aon righ. Sgaoil a’ Ghaidhlig gu tuath, gu deas agus chun
an ear. Tha e air a thomhas gun robh a’ Ghaidhlig air a bruidhinn air feadh na duthcha mu
thoiseach an aonaimh linn deug agus gun robh i fit ’s air a bruidhinn ann an ceann a tuath
Shasainn.

Pairt 3

Bidh canain ag atharrachadh tro na linntean. Chi sinn seo nuair a bhios sinn

a’ leughadh sheann leabhraichean anns a’ Ghaidhlig agus anns a’ Bheurla. Bidh an canan anns
na leabhraichean seann-thasanta agus doirbh a thuigsinn.

Cha robh moran eadar-dhealachaidh eadar a’ Ghaidhlig a bha air a bruidhinn ann an Eirinn
agus a’ Ghaidhlig a bha aig muinntir na h-Alba airson beagan linntean. Ach bha

a’ Ghaidhlig a bha air gach taobh den mhuir air a dealachadh agus, beag air bheag, thainig
atharrachaidhean. Mu dheireadh, bha e follaiseach gun robh da chanan fa leth ann. Thug na
Lochlannaich buaidh mhor air a’ Ghaidhlig againne — tha moran fhaclan a Lochlannais ann
an Gaidhlig na h-Alba. Cha robh an aon bhuaidh aig Lochlannais air Gaidhlig na h-Eireann.
Anns an latha an-diugh, tha e comasach gu ire do Ghaidheil na h-Alba comhradh a chumail ri
muinntir na h-Eireann, ach chan eil e furasta.



